
lIl. OUTRAS DISPOSICIONS
CONSELLERIA DE MEDIO AMBIENTE, TERRITORIO E VIVENDA

EXTRACTO da Orde do 20 de decembro de 2019 pola que se establecen as
bases reguladoras das axudas para paliar os danos producidos polo lobo e se
convocan para o ano 2020 (cédigo de procedemento MT809B).

BDNS (Identif.): 494714.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvencions, publicase o extracto da convocatoria cuxo texto completo
se pode consultar na Base de datos nacional de subvencions (http://www.pap.minhap.gob.
es/bdnstrans/index).

Primeiro. Persoas beneficiarias

Poderanse acoller a estas axudas as persoas fisicas ou xuridicas titulares de explo-
tacions gandeiras do tipo de gando que se especifica no anexo | e que fose afectado por
ataques de lobos dentro da comunidade auténoma.

Segundo. Obxecto

Esta orde ten por obxecto establecer as bases reguladoras dunha lifia de axudas a
favor das persoas fisicas ou xuridicas titulares de explotaciéns gandeiras afectadas polos
ataques do lobo as reses das suas explotacions, coa finalidade de compensar os danos
ocasionados no seu gando, e proceder a stia convocatoria para o ano 2020 (cédigo de
procedemento MT809B).

Terceiro. Bases reguladoras e convocatoria

Orde do 20 de decembro de 2019 pola que se establecen as bases reguladoras das
axudas para paliar os danos producidos polo lobo e se convocan para o ano 2020 (cédigo
de procedemento MT809B).

Cuarto. Contia

O importe asignado é de catrocentos mil euros (400.000,00 €).

1. O importe das axudas por morte do gando figura no anexo | desta orde.

Este importe incrementarase nun 30 % cando afecte gando pertencente a explotacions
gandeiras dos concellos recollidos no anexo Il desta orde e nun 10 % no caso daquelas
explotacions en que se tefia comprobada a aplicacion de medidas preventivas fronte aos
ataques do lobo, e que fosen avaliadas como adecuadas pola comision de valoracion co-
rrespondente, de acordo co criterio que se fixe ao respecto pola Direccién Xeral de Patri-
monio Natural para o periodo de vixencia desta orde.

2. No caso de animais feridos, a axuda estimarase en funcién dos gastos veterinarios
producidos e acreditados (enténdese por gasto veterinario tanto a actuacion do persoal
profesional como o tratamento prescrito), nunha contia que, en ningun caso, podera exce-
der o limite das contias previstas no anexo | desta orde.

Cando os animais feridos sexan varios exemplares, admitiranse facturas conxuntas do
servizo veterinario en que se relacione o gasto veterinario de xeito individual para cada un
dos animais feridos, con referencia & stia idade e a sua identificacion individual, de ser o
caso.

No caso de animais que tras o tratamento prescrito morran como consecuencia das
feridas producidas polo acto de depredacion, a axuda podera superar o limite das contias
previstas no anexo | desta orde. Nestes casos a axuda estimarase en funcién das contias
previstas no anexo | desta orde por animal, mais os gastos veterinarios producidos e acre-
ditados ata un maximo do 10 % das anteditas contias.

No caso de reses afectadas polo ataque de lobo que sobrevivan ao acto de predacion e
como consecuencia del sufran un aborto, que precisara dunha certificacion veterinaria que
o acredite, a cantidade compensatoria por cada aborto correspondera a un 75 % do valor
da clase e idade mais baixa no caso de especies de gando ovino e cabrun e do 50 % do valor
da clase e idade mais baixa no caso do resto das especies de gando, segundo as contias
previstas no anexo | desta orde. En caso de parto multiple, compensarase por cada un dos
animais abortados.

3. Os gastos de eutanasia producidos e acreditados seran compensables. O importe
maximo da compensacion dos gastos de eutanasia por animal establécese en 75 €. No
caso de que os gastos excedan este importe, a persoa beneficiaria tera dereito & axuda
maxima, é dicir, 75 €.

A eutanasia realizarase de forma regrada e sera prescrita e efectuada por unha persoa
profesional veterinaria, co fin de evitar ao animal sufrimento grave e irremediable ou afec-
cion grave.

Quinto. Prazo de presentacion de solicitudes

a) Para os danos comunicados entre o 1 de outubro de 2019 e a entrada en vigor desta
orde, o prazo de presentacion sera de 1 mes contado a partir da entrada en vigor desta
orde.

E requisito imprescindible que se tefia previamente comunicado o ataque do xeito e
no prazo previsto na Orde do 28 de novembro de 2018 pola que se establecen as bases
reguladoras das axudas para paliar os danos producidos polo lobo e se convocan para o
ano 2019.

b) Para os danos ocasionados a partir da entrada en vigor desta orde, o prazo de pre-
sentacion sera de 1 mes contado desde o dia seguinte ao da comunicacion do dano.

Se o ultimo dia do prazo € inhabil, entenderase prorrogado ao primeiro dia habil seguinte.

Santiago de Compostela, 20 de decembro de 2019

Angeles Vazquez Mejuto
Conselleira de Medio Ambiente, Territorio e Vivenda

